
	Ուսումնասիրելով Ձեր 19.08.2024թ. N ՆՄ/ԱՄ-2/26055-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323- Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է 2024թ.-ի պետական բյուջեով նախատեսված «1068. Ժողովրդագրական վիճակի բարելավում» ծրագրի միջոցառումների շրջանակներում կատարել 450.0 մլն դրամի չափով վերաբաշխում՝ հայտնում ենք հետևյալը.
Նախագծի հիմնավորմամբ, 450.0 մլն դրամը նախատեսվում է վերաբաշխմամբ հատկացնել «12003. Երեխա ունեցող ընտանիքների բնակարանային ապահովման աջակցություն» միջոցառմանը «12002. Երեխայի ծննդյան միանվագ նպաստ» միջոցառման ֆինանսական միջոցների հաշվին` հիմք ընդունելով այդ միջոցառման գծով տվյալ ժամանակահատվածի փաստացի ցուցանիշները, որի հիման վրա Նախագծի հավելվածներում, արդյունքային ցուցանիշների գծով, պակասեցվել է 1500 շահառու: Սակայն հիմնավորմամբ ներկայացված չէ միջոցառումների գծով արձանագրված տնտեսումների պատճառների, ինչպես նաև հետագայում՝ դրանց ծավալների հնարավոր փոփոխությունների գծով կանխատեսումների վերաբերյալ տեղեկատվությունը:
Նախագծի նպատակը ՀՀ կառավարության 14.05.2020թ. N 968-Լ որոշմամբ հաստատված երեխա ունեցող ընտանիքների բնակարանային ապահովության պետական աջակցության 2024-2026թթ. ծրագրերի (այսուհետ՝ Ծրագիր) շրջանակներում սահմանված աջակցության տրամադրման գործընթացի անխափան ապահովումն է՝ վերոնշյալ որոշմամբ սահմանված ընթացակարգերին ու ժամկետներին համապատասխան։
Այս կապակցությամբ հայտնում ենք, որ Նախագծով առաջարկվող վերաբաշխման վերաբերյալ բովանդակային առումով առարկություններ չունենք: 
Անդրադառնալով սակայն Նախագծի հիմնավորմանը՝ պարզ է դառնում, որ առաջարկվող վերաբաշխումները պայմանավորված են միջոցառման շահառուների աննախադեպ աճով, ինչն ակնհայտ հանգեցնելու է բյուջետային լրացուցիչ և մեծածավալ հատկացումների անհրաժեշտության, որն էլ իր հերթին առաջիկա տարվա բյուջեի վրա կարող է ունենալ ծանրակշիռ ֆիսկալ ազդեցություն՝ գեներացնելով էական ֆիսկալ ռիսկեր:
Այդ է վկայում նաև այն հանգամանքը, որ Ծրագրի իրականացման համար ՀՀ 2024թ. պետական բյուջեով նախատեսվել էր 606.0 մլն ՀՀ դրամ, հետագայում լրացուցիչ հատկացվել է ևս 600.0 մլն դրամ և Նախագծով առաջարկվող վերաբաշխմամբ գումարի ավելացման դեպքում Ծրագրի բյուջեն կկազմի շուրջ 1.7 մլրդ դրամ, իսկ 2025-2027թթ. ՄԺԾԾ-ով Ծրագրի համար նախատեսվել է 2.4 մլրդ դրամ:
Այս ամենը հիմք է տալիս ենթադրելու, որ առանց Ծրագրի լրացուցիչ ուսումնասիրման և ռիսկերի գնահատման՝ ներկայիս հարկաբյուջետային սուղ հնարավորությունների պայմաններում վերջինիս իրագործումը կարող է հանգեցնել անկառավարելի արդյունքների և Ծրագրի ձախողման՝ համապատասխան ֆինանսական միջոցների անբավարարության պատճառով:
Հաշվի առնելով վերոգրյալը՝ առաջարկում ենք վերանայել Ծրագրի իրականացման քաղաքականությունը` Ծրագրի ընթացքը դարձնելով ավելի կառավարելի: Մասնավորապես, առաջարկում ենք ներդնել ծախսերի կառավարման հավելյալ մեխանիզմներ՝ սահմանելով հերթագրումներ և շահառուների տարեկան առավելագույն թվաքանակ: Այս համատեքստում առաջարկում ենք տրամադրվող աջակցության հասցեականության և շահառուների ընտրության հարցում, որպես ուղենիշ, կարևորություն տալ նաև մարզերի համաչափ զարգացմանը՝ ըստ բնակչության բաշխվածության և հանրապետությունում ուրբանիզացիայի աստիճանի, բնակավայրի տեսակների և եկամուտների խմբի:

